
 

Mendizaleen plaza, 1. 20690, Elgeta (Gipuzkoa) 
943 76 80 22 udala@elgeta.eus 

www.elgeta.eus 

ELGETAKO UDALA 
(GIPUZKOA) 

 

 

 
KIROLA ETA AISIALDI BATZORDEA. 
 
Akta zenbakia: 5-2019 
Eguna: 2019-5-16 
Hasierako ordua: 18:30 
Amaiera ordua:18:45 
 
 
PARTE HARTU DUTENAK: 
 
Zinegotziak: 
Mikel Elkoro 
Iratxe Bravo 
 
Idazkaria: 
Eider Etxaniz 
 
 
GAI ZERRENDA: 
 

1. Aurreko akta onartzea. 
2. Hartutako konpromisoak. 
3. Eskaera ezberdinak. 
4. Norberak dakarrena.  

 
 
 

1. Aurreko akta onartzea. 
Aho batez onartu da apirilaren 11koakta. 

 
 
2. Hartutako konpromisoak. 

- Frontoiko lurreko koskak ez dituzte konpondu. Bihar (maiatzak 17 -
ostirala) goizean etorriko da konpontzera Bergara Margoak enpresako 
langile bat. 
 

- Frontoiko goiko argi zurietako batzuk izorratuta daude.  Pare bat 
aldatuta daude eta besteak falta dira. 
 

- Frontenis txapelketa martxan da.   Finalak  asteburu honetan izango 
dira.  Mutilei partidu batzuk jokatzea falta zaie; zapatua izango dute 
jokatzeko azken eguna, domekan, finala jokatu ahal izateko.   Neskek 
amaituta dituzte jada.  
 
Domekan, finalak jokatu, sariak banatu eta parte hartzaile guztiek batera 
luncha egingo dute.  

Antolatzaileak pozik daude txapelketak izan duen erantzunaz; oso 
gustura aritu dira.   Datorren urtean neguan (otsail inguruan) egitea 
proposatu dute antolatzaileek.  Izena emango duten bikoteen arabera 
erabakiko da bi edo hiru asteburutan egin.  
 

- S. 2019-187:  Gipuzkoako Mendizale Federazioko senderismo 
batzordeak jakinarazi du, Gipuzkoako zidor homologatu guztiak 
gainbegiratuko direla 4 urtean behin, eta Debagoineko bidezidor 
homologatuen gainbegiratze txostenak egiteko asmoa dutela hurrengo 
hilabeteetan.  

 
Elgetako udalaren  SL-Gi 39 eta PR-Gi 95 bidezidorrak gainbegiratuko 
dituzte.  Gainbegiratze txostenena ager daitezkeen gabeziak konpontzea 
udalari dagokiola gogorarazten dute idatzian, eta txosten hori egiteak 
duen koste ekonomikoaren kargu ere udala egin beharko dela, 
udaletxeak sinaturiko mantentze konpromisoan jasota dagoenez.  
 
Gainbegiratze txostenaren kostua: 572,50€koa da (BEZik gabe). 
 
Ze bide diren eta ze egoeratan dauden begiratuko da.  Baloratu egingo 
da mantentzea nahi den edo ez.  Onartu ezean, deskatalogatu egingo 
lituzkete.  Mikelek taldean komentatuko du eta hurrengo batzorde 
bilerara ekarriko du proposamena.  
 

- Kuota partziala (15€ - kirola astean behin modalitatea) ez dago 
ordenantzan jasota.   2018-2019 ikasturtea amaitu arte mantenduko da, 
baina, 2019-2020 ikasturtean hile erdiko kuotarik ez onartzea da asmoa. 
 

- Aurrerago kirol dinamizatzailearen lan poltsa berria osatzeko asmoa 
dago. 
 
 

3. Eskaera ezberdinak. 
- S. Sebastian Aranzabalek, Hiru Txirlo – Bola Jokoa Taldearen izenean, 

Gipuzkoako 50. Hiru-Txirlo bola joko txapelketa martxan dela eta, 
txapelketarako garaikur eskaera egin du. 

 
Sebastian arduratu da garaikurra erosteaz. 
 

- Bergaratik frontoiaren eskaera egin dute maiatzaren 24rako Bergarako 
Kirol Elkarteak.  Frontenis txapelketa amaituta dagoenez, ez dago 
arazorik. 

 
 
4. Norberak dakarrena. 

- Apirilaren 27an Piñukokuk antolatutako I. Enduro Martxaren balorazioa 
positiboa izan da; 70 parte hartzaile inguru espero zituzten eta azkenean 

100 lagunetik gora elkartu ziren.  Laguntzaile talde handia elkartu zen, 
martxa aurrera eramateko.  Antolatzaileei komentatuta dago jada, 
beharbada faltan bota zela, saltoak zeuden lekuetan laguntzeko norbait 
egotea, bizikletatik jaitsiz gero, zailtasunak izaten zituztelako aldapaz 
behera bizikleta eskutan eramateko.   Bestalde, anoa puntuak ere 
egokiak izan ziren. 
 

 
Beste aztergairik ez dagoenez, bilera amaitutzat ematen da. 


